
Atodiad 4 
 
Cyfarfodydd ymgynghori disgyblion 
 
1. Ysgol Gymraeg Pwll Coch (4th Chwefror 2020) 
2. Ysgol  Gymraeag Treganna (5th Chwefror 2020) 
3. Ysgol  Gymraeg Nant Caerau (6th Chwefror 2020) 
4. Ysgol Glan Morfa (6th Chwefror 2020) 
5. Ysgol Mynydd Bychan (7th Chwefror 2020) 
6. Ysgol Gyfun Gymraeg Plasmawr (10th Chwefror 2020) 
7. Ysgol Gyfun Gymraeg Glantaf (12th Chwefror 2020) 
8. Ysgol Gyfun Gymraeg Bro Edern (13th Chwefror 2020) 
9. Ysgol Gynradd Gymraeg Hamdryad (14th Chwefror 2020) 

Rhaglen Ysgolion  
Cofnod o Gyfarfod Ymgynghori gyda Disgyblion Ysgol Pwll Coch 

Dydd Mawrth 4 Chwefror 2020 

 
 
Yn bresennol: Cerys Richardson (CTY), Rachel Burgess-Willis (CTY), Hibah Iqbal 
(CTY), Alwen Bowen (Dirprwy Bennaeth, Pwll Coch) 

 

Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod.Pennawd 

Cam 
gweithredu 

Agorodd CR y sesiwn a chroesawodd y disgyblion. 
 
Gofynnwyd i'r disgyblion a oeddent yn gwybod beth oedd dalgylch ysgol: 
 
D: Mae'n ymwneud â ble rydych chi'n mynd i'r ysgol (dim ond un plentyn a 
ymatebodd) 
 
Esboniwyd dalgylchoedd ysgolion i'r disgyblion: 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Esboniwyd y cefndir i'r newidiadau arfaethedig a dangoswyd map o 
ddalgylchoedd cyfredol ysgolion cyfrwng Cymraeg i’r disgyblion. Marciwyd 
Ysgol Hamadryad ar y map hwn gyda chroes hefyd. 
 
Gofynnwyd i'r disgyblion lle bydden nhw'n rhoi dalgylch i Ysgol 
Hamadryad? 
 
D: Oes rhaid iddi fod â dalgylch? 
 
CR: Mae gan y rhan fwyaf o ysgolion ddalgylch. Mae hyn yn helpu plant a 
rhieni i wybod ble mae eu plentyn yn debygol o allu mynd i'r ysgol. 
 
D: Allai'r dalgylch fod yma? (gan bwyntio ar ardal wag y map) 
 
CR: Nid yw hynny'n rhan o Gaerdydd. Mae ysgolion eraill yno ond 
byddent yn y Fro – ger Penarth. 
 
D: Gallai fod yma? (Gan roi cylch o amgylch Ysgol Hamadryad ar y map) 

Cytunodd y disgyblion fod hwn yn lle da i'r dalgylch fod; gwnaeth dau 
ddisgybl y pwynt fod hyn yn cymryd lle gan ddalgylchoedd ysgolion 
presennol (Ysgol Pwll Coch ac Ysgol Mynydd Bychan) 
 
Cyflwynwyd mapiau i'r disgyblion yn dangos manylion y newidiadau 
arfaethedig i ddalgylchoedd ysgolion cynradd - Opsiwn A, yna Opsiwn B. 
 
Esboniwyd y ddau opsiwn. 
 
D: Pam mae rhai o'r dalgylchoedd yn llai? 
 
CR: Mae gan rai dalgylchoedd ysgolion fwy o bobl yn byw ynddynt (e.e. 
Ysgol Treganna) am fod llawer o dai yn agos iawn at ei gilydd. Gelwir hyn 
yn ddwysedd poblogaeth uchel. Gall llawer o bobl fyw mewn ardal fach 
iawn, ond gallwch hefyd gael ardaloedd mawr iawn lle nad oes llawer o 
bobl yn byw. Mae llawer o bobl yn byw yn yr ardal fach hon, ond mae 
ysgolion eraill yn gwasanaethu ardaloedd lle mae llai o dai. Efallai bod 
mwy o fusnesau neu barciau.  
 
D: Beth am ysgolion uwchradd? 
 
CR: Efallai y bydd dalgylchoedd ysgolion uwchradd yn newid ychydig 
bach, i gyd-fynd â'r newidiadau arfaethedig yn Opsiwn A a B. Oes gan 
unrhyw rai ohonoch frodyr neu chwiorydd hŷn yn yr ysgol uwchradd? 
 
Cododd pedwar neu bum o ddisgyblion eu dwylo. Roedd brodyr a 
chwiorydd hŷn yn mynychu Ysgol Glantaf ac Ysgol Plasmawr. (Tua 
hanner a hanner) 
 
AB: Mae'n dibynnu ar ba ysgol y mae brodyr a chwiorydd hŷn yn ei 
mynychu. Mae’r ysgolion uwchradd mae disgyblion B6 yn mynd iddynt yn 
newid bob blwyddyn. 
 
Siaradodd y disgyblion am y ddau opsiwn ond nid oedd ganddynt fwy o 
gwestiynau pan ofynnwyd iddynt am rai. 
 
Yna gofynnwyd i'r disgyblion pa opsiwn yr oeddent yn ei hoffi fwyaf - 
Opsiwn A neu Opsiwn B? 
 
Dywedodd tri Opsiwn A, dau Opsiwn B ac roedd llawer ddim yn sicr. 
 
D: Dylem ddweud Opsiwn A oherwydd bydd gennym fwy o ddisgyblion. 
 
AB: Gawn ni ofyn eto? 
 
CR: Pwy sy'n ffafrio Opsiwn A? 

Roedd disgyblion yn unfrydol o ran ffafrio Opsiwn A. 
 
Diolchwyd i'r disgyblion am eu cyfraniad a dywedwyd y gallent gysylltu â'r 
tîm CTY drwy eu hathrawon petaent yn meddwl am unrhyw beth arall yr 
hoffent ei ddweud.  
 
Diwedd y sesiwn. 
 
 

 

 

 



5 
 

 
 
  Rhaglen Ysgolion 

Cofnod o Gyfarfod Ymgynghori gyda Disgyblion Ysgol Treganna 
Dydd Mercher 5 Chwefror 2020 

 
Yn bresennol: Cerys Richardson (CTY), Rosalie Phillips (CTY), Shirley Karseras 
(CTY),  

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 

Pennawd Cam 
gweithredu 

Agorodd CR y sesiwn a chroesawodd y disgyblion. 
 
Gofynnwyd i'r disgyblion a oeddent yn gwybod beth oedd dalgylch ysgol: 
 
D: Dyma'r ardal o gwmpas ysgol. Os ydych yn byw yno, yna gallwch fynd 
i'r ysgol honno. 
 
D: Y strydoedd sy'n perthyn i ysgol.  
 
Esboniwyd dalgylchoedd ysgolion i'r disgyblion 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Gofynnwyd i'r disgyblion a oeddynt yn gwybod am Ysgol Hamadryad. 
Cododd nifer fach o ddisgyblion eu dwylo.  
 
D: Pan oeddwn i'n fach, rwy'n cofio fy mam yn cael taflen/poster ar ei 
chyfer. 
 
Esboniwyd cefndir y newidiadau arfaethedig - i alluogi i Ysgol Hamadryad 
gael dalgylch ysgol fel yr ysgolion cynradd CC eraill. 
 
Gofynnwyd i'r disgyblion: Ydych chi'n meddwl y dylai Ysgol Hamadryad 
fod â dalgylch? A ddylai fod gan bob ysgol ddalgylch? 
 
 D: Beth os yw'n cael effaith wael ar ysgolion eraill? 
 
CR: Rydym yn ceisio ein gorau i liniaru effeithiau gwael, os oes rhai. Mae 
gennym broblem a dau ateb gwahanol y mae'r Cyngor wedi'u hawgrymu i 
ddatrys y broblem. Beth yn eich barn chi fyddai'n digwydd pe na bai 
gennym ddalgylchoedd o gwbl? 
 
D: Ni fyddai plant a rhieni yn gwybod pa ysgol y gallent fynd iddi? 

CR: Cywir – esboniwyd meini prawf gordanysgrifio – blaenoriaeth i blant 
dalgylch dros y rhai nad ydynt yn byw yn y dalgylch, ond nid pob 
amgylchiad. Esboniwyd y gall disgyblion fynychu ysgolion y tu allan i 
ddalgylch o hyd ac mae disgyblion yn gwneud hynny’n eithaf aml. Gall 
rhieni wneud cais am unrhyw ysgol. Os oes lleoedd yn yr ysgol honno, 
yna gall y plentyn fynychu'r ysgol. Dim ond pan fydd ysgol yn llawn y mae 
meini prawf gordanysgrifio yn gymwys. 
 
(Nid oedd 2 o'r disgyblion a oedd yn bresennol yn byw yn nalgylch Ysgol 
Treganna)  
 
Dangoswyd mapiau Opsiwn A ac Opsiwn B i'r disgyblion. Roedd y rhain 
yn fapiau manwl o'r newidiadau a awgrymwyd sy'n benodol i ffin dalgylch 
Ysgol Treganna. Rhannwyd y disgyblion yn grwpiau bach i edrych ar y 
rhain. 
 
Rhai arsylwadau/cwestiynau gan ddisgyblion: 
 

 Beth am ein brodyr/chwiorydd iau? 

 Pam mae'n rhaid i chi newid dalgylch Ysgol Treganna? 

 Gall pethau aros fel y maent ar hyn o bryd. 

 A fydd yn rhaid i ni fynd i ysgol uwchradd wahanol? 

 Nid yw'n deg i blant yr effeithir arnynt. 

 Rwy'n credu ei fod yn ddrwg oherwydd bydd gennych frodyr a 
chwiorydd mewn gwahanol ysgolion. 

 A fydd yn rhaid i ni symud ysgol? 

 Fydd rhieni ddim yn gallu mynd â phlant i wahanol ysgolion – bydd 
ganddyn nhw deithiau hirach 

 Rwy'n poeni oherwydd efallai y bydd fy chwaer iau yn gorfod mynd 
i ysgol wahanol. 

 Mae ansicrwydd ymhlith pobl sydd wedi symud i ardal oherwydd 
dalgylchoedd ysgolion a nawr mae'r rhain yn newid 

 Teimlon nhw y dylai plant sydd â brodyr a chwiorydd yn yr ysgol 
uwchradd fod yn faen prawf blaenoriaeth ychwanegol. 

 Gofynnwyd beth oedd yn digwydd i'r dalgylchoedd nad oedd wedi 
eu cynnwys ar ein mapiau (Ysgol Pencae ac Ysgol Coed y Gof) 

 Gofynnwyd am blant sy'n byw ar ffin y dalgylchoedd 

 Gallai newidiadau wneud pawb yn anhapus, mae gan rai ysgolion 
fwy ac mae gan rai lai. 

 
Dywedwyd wrth y disgyblion bod eu barn yn bwysig ac y byddai eu barn 
a'u teimladau (da a drwg) ar y newidiadau arfaethedig yn cael eu rhannu 
â’r Cabinet cyn i unrhyw benderfyniad gael ei wneud.   

Y teimlad cyffredinol ymhlith y disgyblion a oedd yn bresennol yn y sesiwn 
oedd y pryderon nad oedd brodyr a chwiorydd iau yn gallu mynychu'r un 
ysgol uwchradd/gynradd â nhw oherwydd eu bod allan o'r dalgylch dan 
Opsiwn A neu Opsiwn B neu’r ddau. 
 
Diolchwyd i'r disgyblion am eu cyfraniad a rhoddwyd sicrwydd iddynt, os 
oedd ganddynt unrhyw gwestiynau eraill, neu os oeddent yn meddwl am 
rywbeth arall yr hoffent ei ddweud, y gallent siarad â'u hathro/pennaeth a 
fyddai'n trosglwyddo unrhyw wybodaeth ychwanegol i'r tîm CTY.  
 
Diwedd y sesiwn. 

  Rhaglen Ysgolion 

Cofnod o Gyfarfod Ymgynghori gyda Disgyblion Ysgol Nant Caerau 
 Dydd Iau 6 Chwefror 2020 

 

 
Yn bresennol: Cerys Richardson (CTY), Rosalie Phillips (CTY), Hibah Iqbal (CTY),  

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 

Pennawd Cam 
Gweithredu 

Agorodd CR y sesiwn a chroesawodd y disgyblion. 
 
Gofynnwyd i'r disgyblion a oeddent yn gwybod beth oedd dalgylch ysgol: 
 
D: Mae'n ardal o amgylch ysgol ac os ydych yn byw yn yr ardal honno 
mae gennych flaenoriaeth dros blant sy'n byw mewn ardal wahanol. 
 
Esboniwyd dalgylchoedd ysgolion i'r disgyblion 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Gofynnwyd i'r disgyblion a oeddynt yn gwybod am Ysgol Hamadryad. Nid 
oedd y disgyblion yn ymwybodol o Ysgol Hamadryad a rhoddwyd 
manylion yr ysgol iddynt.    
 
Dangoswyd map i'r disgyblion o’r dalgylchoedd ysgolion cyfrwng 
Cymraeg presennol. Marciwyd Ysgol Hamadryad ar y map hwn gyda 
chroes. 
 
Esboniwyd cefndir y newidiadau arfaethedig - i alluogi i Ysgol Hamadryad 
gael dalgylch ysgol fel yr ysgolion cynradd Cymraeg eraill.  
 
Gofynnwyd i'r disgyblion lle y gallen nhw roi dalgylch i ysgol Hamadryad, 
a dangoswyd iddynt y ddau fap ar gyfer Opsiwn A ac Opsiwn B.  
 
Dangoswyd map manylach i'r disgyblion hefyd o'r ffin dalgylch newydd 
arfaethedig rhwng Ysgol Treganna ac Ysgol Nant Caerau. 
 
Gofynnwyd i'r disgyblion am eu hadborth/barn  

Roedd y pwyntiau a godwyd yn cynnwys: 
 

 Poeni am eu dalgylch yn lleihau 

 Fyddai mwy o blant yn mynd i Ysgol Treganna? 

 Fyddai digon o blant yn mynd i ysgol Nant Caerau? 

 Beth fyddai'n digwydd pe bai Ysgol Nant Caerau yn tyfu'n fwy? 

 Oes rhaid i bobl fynd i'w hysgol ddalgylch? 

 Ellir ehangu Ysgol Treganna yn lle? 

 Oes angen dalgylch? 
 

Atebwyd y cwestiynau gan staff y CTY:  Mae gan Ysgol Nant Caerau 
ormod o geisiadau ar hyn o bryd ac roedd hi'n annhebygol na fyddai'r 
ysgol yn parhau i ddenu disgyblion.  
 
Esboniwyd pe bai Ysgol Nant Caerau yn tyfu'n fwy byddai ymgynghoriad 
cyhoeddus ar hyn ac unrhyw newidiadau a allai gael eu gwneud i 
ddalgylch yr ysgol.  
 
Mae disgyblion yng Nghaerdydd yn mynychu llawer o ysgolion ac nid yw 
llawer o blant yn mynychu eu hysgol ddalgylch am fod eu rhieni wedi 
dewis ysgol wahanol ac roedd lle yno.  
 
Mae Ysgol Treganna eisoes yn ysgol 3DM ac yn rhoi lle i blant yn ei 
dalgylch. Byddai angen dalgylch ar Ysgol Hamadryad o hyd oherwydd 
efallai y bydd yn rhaid i blant yn yr ardal honno deithio ymhellach i 
gyrraedd yr ysgol fel arall. 
 
Heb ddalgylchoedd, byddai'r plant yn gallu mynychu unrhyw ysgol, ond 
byddai angen rhyw fath o fesur o hyd fel y pellter a deithir. Byddai llawer o 
draffig, a byddai'n dda i blant fynd i ysgolion sy’n agos atynt er mwyn 
iddynt allu defnyddio dulliau teithio iachach. 
 
Diolchwyd i'r disgyblion am eu cyfraniad a rhoddwyd sicrwydd iddynt y 
byddai eu pryderon a’u cwestiynau yn cael eu nodi. Dywedwyd wrthynt pe 
bai ganddynt unrhyw beth roeddent am ei ddweud, y gallent ei ddweud 
wrth eu hathro neu eu pennaeth a allai wedyn ei drosglwyddo i dîm y 
CTY.  
 
Diwedd y sesiwn. 

  Rhaglen Ysgolion 

Cofnod o Gyfarfod Ymgynghori gyda Disgyblion Ysgol Glan Morfa 
Dydd Iau 6 Chwefror 2020 

 
Yn bresennol: Cerys Richardson (CTY), Rosalie Phillips (CTY), Hibah Iqbal (CTY) 

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 

Pennawd Cam 
Gweithredu 

Agorodd CR y sesiwn a chroesawodd y disgyblion. 
Gofynnwyd i'r disgyblion a oeddent yn gwybod beth oedd dalgylch ysgol: 
 
D: Mae'n ymwneud â lle rydych chi'n byw – y strydoedd o amgylch yr 
ysgol. 
 
Esboniwyd dalgylchoedd ysgolion i'r disgyblion 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Esboniwyd y cefndir i'r newidiadau arfaethedig a dangoswyd map o 
ddalgylchoedd cyfredol ysgolion cyfrwng Cymraeg i bob disgybl. 
Marciwyd Ysgol Hamadryad ar y map hwn gyda chroes. 
 
Esboniwyd diben y cynnig sy'n berthnasol i Ysgol Glan Morfa i'r 
disgyblion; pwysigrwydd cael cydbwysedd o ran niferoedd disgyblion ym 
mhob ysgol uwchradd Cyfrwng Cymraeg, gan sicrhau y gallai disgyblion 
gael mynediad i'r ysgol agosaf, i dyfu a chefnogi addysg Cyfrwng 
Cymraeg yn gyffredinol. 
 
Dangoswyd mapiau i'r disgyblion yn dangos dalgylch Ysgol Glan Morfa o 
fewn dalgylch Ysgol Bro Edern. 
 
Roedd gan y disgyblion y pryderon canlynol:  
 

 Teithio i Ysgol Bro Edern (er i'r rhan fwyaf ddatgan eu bod yn byw 
yn agosach at Ysgol Bro Edern beth bynnag) 

 Bod â brodyr neu chwiorydd hŷn yn Ysgol Glantaf  – fyddai'n rhaid 
iddynt fynychu ysgol wahanol i'w brodyr a'u chwiorydd? 

 Cost teithio, o ystyried bod disgyblion Ysgol Glan Morfa wedi cael 
cynnig trafnidiaeth am ddim i Ysgol Glantaf os ydynt yn byw dros 3 
milltir o'r ysgol. 

 Dull teithio; cerdded, bws, beic, car 

 Rhieni yn teithio'r ffordd arall i Ysgol Bro Edern i’r gwaith, ond tuag 
at Ysgol Glantaf. 

 Bod â brodyr a chwiorydd iau yn mynychu ysgol wahanol. 

Atebwyd unrhyw gwestiynau gan staff y CTY a dywedwyd wrth y 
disgyblion y byddai eu pryderon yn cael eu nodi. Dywedwyd wrth y 
disgyblion y gallent siarad â'u hathrawon neu eu pennaeth pe baent yn 
meddwl am unrhyw beth arall yr hoffent ei ddweud a chyfeirion nhw at 
wefan y Cyngor. 
 
Diwedd y sesiwn. 

  Rhaglen Ysgolion 

Cofnod o Gyfarfod Ymgynghori gyda Disgyblion Ysgol Mynydd Bychan 
Dydd Gwener 7 Chwefror 2020 

 
Yn bresennol: Shirley Karseras (CTY), Cerys Richardson (CTY)  

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 

Pennawd Cam 
gweithredu 

 
Opsiynau ymgynghori: Opsiwn A ac Opsiwn B 
 
Gofynnwyd i'r disgyblion a oeddent yn gwybod beth yw dalgylch ysgol: 
 
Roedd yn grŵp bach o 6 disgybl (dau o B5 a phedwar o B6) – roedd y 
rhan fwyaf yn gwybod beth oedd dalgylch ysgol. 
 
Cafodd dalgylchoedd ysgolion eu hesbonio'n llawnach i'r disgyblion 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Dangoswyd map o’r dalgylchoedd Cymraeg presennol ar gyfer Ysgol 
Mynydd Bychan, Ysgol Pwll Coch, Ysgol Treganna ac Ysgol Nant Caerau. 
 
Marciwyd Ysgol Hamadryad ar y map hwn gyda chroes. 
 
Gofynnwyd i'r disgyblion a oeddynt yn gwybod am Ysgol Hamadryad.  
 
Doedd y disgyblion ddim yn siŵr. 
 
Esboniwyd Ysgol Hamadryad fel ysgol Gymraeg newydd a eglurwyd 
diben y cynnig – i ganiatáu i ysgol Hamadryad gael dalgylch ysgol fel yr 
ysgolion cynradd  Cymraeg eraill. 
 
Gofynnodd y disgyblion lle y gallen nhw roi'r dalgylch ar gyfer Ysgol 
Hamadryad. Sylweddolodd y disgyblion fod Ysgol Hamadryad yn eistedd 
o fewn eu dalgylchoedd presennol. 
 
Codwyd y pwyntiau canlynol yn ystod y drafodaeth:  
 

 Ychydig o ddisgyblion o ardal y Bae sy'n mynychu Ysgol Mynydd 
Bychan 

 Cadarnhaodd yr ysgol ar hyn o bryd mai dim ond 1 myfyriwr yn yr 
ysgol sy'n byw yn yr ardal honno 

 Mae Ysgol Mynydd Bychan yn fach ac yn orlawn felly dim ond pobl 
sy'n byw'n agos iawn at yr ysgol a all gael lle yn yr ysgol 

 O'r grŵp o ddisgyblion a oedd yn bresennol, roedden nhw i gyd yn 
byw'n ddigon agos i'r ysgol i gerdded y rhan fwyaf o'r amser. 

 Roeddent yn cydnabod na allwch adael ysgol heb ddalgylch 

 Gallai'r newidiadau i'r dalgylch fod yn dda i rai disgyblion 

 Ni fyddent am gael y newidiadau hyn hanner ffordd drwy flwyddyn 
academaidd 

 Gofynnon nhw a fyddai'r dalgylchoedd cyfrwng Saesneg yn cael eu 
heffeithio 

 Pan ofynnwyd iddynt, dywedon nhw fod eu rhieni yn ymwybodol o'r 
cynigion ond nad oedd ganddynt ddiddordeb gan nad effeithir yn 
uniongyrchol ar eu hysgol. 
 

Dangoswyd map y dalgylch arfaethedig ar gyfer Ysgol Hamadryad i'r 
disgyblion. 
 
Roedd y disgyblion o'r farn na fyddent hwy na'u hysgol yn cael eu 
heffeithio'n fawr gan y newidiadau arfaethedig. Trafodwyd yr effaith ar 
ddisgyblion yn Ysgol Pwll Coch ac Ysgol Treganna. 
 
Cododd y disgyblion y pryderon canlynol ynghylch disgyblion y gallai'r 
newidiadau effeithio arnynt: 
 

 Brodyr a chwiorydd yn cael eu gwahanu, yn methu mynychu'r un 
ysgol. 

 Gallai brodyr a chwiorydd mewn gwahanol ysgolion gael effaith 
negyddol ar yr amgylchedd gan y byddai siwrneiau ychwanegol yn 
cael eu gwneud. 

 A fyddai'n effeithio ar deithio disgyblion 

 A fyddai rhai disgyblion yn gorfod mynychu ysgol uwchradd 
wahanol? 
 

Cyflwynwyd rhai syniadau gwahanol o ran lliniaru: 
 

 Lleihau dalgylch Hamadyad er mwyn cyfyngu ar yr effaith ar ormod 
o ddisgyblion  

 Symud y ffiniau newydd fel bod disgyblion presennol yn dal y tu 
mewn i'r dalgylch 

 Rhoi amddiffyniad/dewis i frodyr a chwiorydd iau ar lefel gynradd ac 
uwchradd 

 
Rhoddwyd sicrwydd iddynt y byddai eu pryderon a’u cwestiynau yn cael 
eu nodi. Dywedwyd wrthynt pe bai ganddynt unrhyw beth roeddent am ei 
ddweud, y gallent ei ddweud wrth eu hathro neu eu pennaeth a allai 
wedyn ei drosglwyddo i ni. Fe'u hanogwyd i drafod hyn â'r rhieni/y cartref 
oherwydd bod barn pawb yn bwysig. 
 
Diwedd y sesiwn. 

  Rhaglen Ysgolion 

Cofnod o Gyfarfod Ymgynghori gyda Disgyblion Ysgol Plasmawr 
Dydd Llun 10 Chwefror 2020  

 
Yn bresennol: Cerys Richardson (CTY), Rachel Burgess-Willis (CTY), Hibah Iqbal 

(CTY)  

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 
 

Pennawd Cam 
gweithredu 

Agorodd CR y sesiwn a chroesawodd y disgyblion. 
 
Gofynnwyd i'r disgyblion a oeddent yn gwybod beth yw dalgylch ysgol: 
 
Roedd sawl disgybl yn gwybod beth yw dalgylchoedd ysgolion. 
 
Cafodd dalgylchoedd ysgolion eu hesbonio'n llawnach i'r disgyblion 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Rhoddwyd mapiau i'r disgyblion yn dangos y pedwar dalgylch cynradd 
cyfrwng Cymraeg ar gyfer Ysgol Treganna, Ysgol Nant Caerau, Ysgol 
Pwll Coch ac Ysgol Mynydd Bychan ynghyd â lleoliad Ysgol Hamadryad 
wedi'i marcio â x coch. Yna dangoswyd y mapiau iddynt gyda'r dalgylch a 
awgrymwyd ar gyfer Ysgol Hamadryad, Opsiynau A a B. 
 
Nododd y disgyblion y pwyntiau canlynol: 
 

 Roedd y dalgylch ar gyfer Ysgol Hamadryad yn edrych yn fawr iawn 

 Byddai Ysgol Pwll Coch ac Ysgol Mynydd Bychan yn colli rhannau 
mawr o'u dalgylchoedd. 

 
Esboniwyd bod disgyblion eisoes yn mynychu Ysgol Hamadryad. Hefyd, 
trafodwyd meintiau ysgolion. Er enghraifft, mae Ysgol Mynydd Bychan ag 
1DM ac wedi’i gordanysgrifio, gyda disgyblion sy'n byw yn ardal y Bae yn 
aml yn methu â chael lle yn yr ysgol gan fod plant eraill yn y dalgylch yn 
byw'n llawer agosach. Hefyd trafodwyd dwysedd y boblogaeth mewn rhai 
rhannau o'r ddinas.  

Rhoddwyd mapiau i'r disgyblion yn dangos dalgylchoedd presennol 
ysgolion uwchradd cyfrwng Cymraeg a'r dalgylchoedd arfaethedig o dan 
Opsiwn A a B. 
 
Nododd y disgyblion y pryderon canlynol: 
 

 Brodyr a chwiorydd yn gorfod mynychu ysgolion uwchradd 
gwahanol. Roedd y disgyblion yn meddwl y byddai'n annheg pe na 
fyddai rhai disgyblion yn gallu mynd i'r un ysgol â'u brodyr a'u 
chwiorydd hŷn. Roedd gan nifer o'r disgyblion a oedd yn bresennol 
frodyr a chwiorydd iau ac roeddent yn teimlo ei bod yn bwysig eu 
bod yn gallu bod yn bresennol i helpu eu brodyr a'u chwiorydd iau, 
eu dangos o amgylch yr ysgol ac ati. 

 Disgyblion yn methu â mynychu'r un ysgol â ffrindiau penodol. Pan 
ofynnwyd iddynt, dywedodd y rhan fwyaf o'r disgyblion eu bod wedi 
aros yn ffrindiau gyda ffrindiau o'r ysgol gynradd. Er nad oedd hyn 
mor bwysig â gallu mynychu'r un ysgol â brodyr a chwiorydd, roedd 
gallu cynnal cyfeillgarwch yn dal yn bwysig iddynt. Dywedodd pob 
un o'r disgyblion eu bod hefyd wedi gwneud llawer o ffrindiau 
newydd ers dechrau yn yr ysgol uwchradd. 

 Cwestiynwyd y pellter o waelod dalgylch newydd Ysgol Hamadryad 
(y Bae) o Ysgol Glantaf, ond cydnabuwyd nad oedd y dalgylch 
uwchradd wedi newid. 

 Roedd y disgyblion yn poeni y gallai rhai disgyblion gael taith hirach 
i'r ysgol - roedd hyn yn cyfeirio at ddisgyblion ysgol gynradd oedd 
yn byw yn nalgylch presennol Ysgol Nant Caerau a fyddai bellach 
yn nalgylch Ysgol Treganna. 

 Roedd rhai disgyblion yn pryderu am y rhai sy'n byw ar ffiniau 
dalgylchoedd ac yn awgrymu y dylai'r plant hyn gael y dewis i fynd 
i'r un ysgol uwchradd a ffrindiau a brodyr a chwiorydd. Roedd y 
disgyblion yn awyddus i bwysleisio'r effaith ddinistriol y gallai 
gorfodi disgyblion i fynd i ysgol uwchradd ar wahân ei chael. 

 
Dangoswyd mapiau estynedig i’r disgyblion hefyd o ffiniau'r dalgylchoedd 
a gynigiwyd yn yr ardaloedd a fyddai'n gweld newidiadau. 

 
Ar ôl trafodaeth bellach cytunodd y disgyblion y byddai'n ddymunol rhoi 
sicrwydd ychwanegol i frodyr a chwiorydd iau a oedd â brodyr neu 
chwiorydd hŷn yn mynychu ysgol nad oeddent yn ei dalgylch mwyach. 
 
Dywedwyd wrth y disgyblion y gallent roi sylwadau pellach ar wefan y 
Cyngor. 
 
Diwedd y sesiwn 

Rhaglen Ysgolion 

Cyfarfod â disgyblion Ysgol Glantaf 
12 Chwefror 2020 

___________________________________________________________________ 
 
Yn bresennol: Rosalie Phillips (CTY), Shirley Karseras (CTY), 
Sylwer: Nid trawsgrifiad mo’r canlynol, ond nodyn a wnaed ar y pryd o’r cyfarfod. 
 

 

Rhif Pennawd Cam 
gweithredu 

 Cyfarfu swyddogion y CTY â grŵp o 10 o ddisgyblion blwyddyn 7 
Ysgol Glantaf.  Roedd y disgyblion wedi mynychu ystod o ysgolion 
cynradd cyfrwng Cymraeg. Roedd y rhain yn cynnwys Ysgol 
Treganna, Ysgol Pwll Coch, Ysgol Y Wern, Ysgol Melin Gruffydd ac 
Ysgol Mynydd Bychan.  
 
Cyflwynodd RP swyddogion, esboniodd fod y Cyngor yn cynnig 
gwneud newidiadau i rai o ddalgylchoedd ysgolion cynradd cyfrwng 
Cymraeg a allai wedyn effeithio ar y dalgylchoedd uwchradd cyfrwng 
Cymraeg a bod eu barn am y newidiadau hyn yn bwysig. 
 
Dangosodd y disgyblion eu bod yn deall yw dalgylchoedd a pham bod 
eu hangen. 
 
Dangoswyd mapiau o'r dalgylchoedd presennol a'r newidiadau 
arfaethedig Opsiwn A ac Opsiwn B i'r disgyblion. 
 
Roedd y pwyntiau a godwyd wrth drafod y newidiadau yn cynnwys y 
pwyntiau canlynol: 
 

 Colli ffrindiau. 
Byddai hyn yn effeithio ar rai plant yn Ysgol Treganna neu Ysgol 
Pwll Coch a allai fynd i wahanol ysgolion uwchradd yn y pen draw 
o dan y newidiadau.  
Roedd y rhan fwyaf o’r plant yn teimlo y byddai colli grwpiau o 
ffrindiau’n beth negyddol. Roeddent yn teimlo, er y gallent barhau i 
drefnu i gwrdd â'r ffrindiau hyn, bod bywyd ysgol uwchradd yn rhy 
brysur i hyn ddigwydd mewn gwirionedd. Dywedodd un fod symud 
dosbarth yn yr ysgol gynradd yn ddigon o rwystr i barhau â 
chyfeillgarwch. 
Gwnaed sylwadau hefyd y gallai hyn fod yn gyfle i gwrdd â 
ffrindiau newydd yn yr ysgol uwchradd neu i symud oddi wrth 
ddisgyblion yn yr ysgol gynradd nad oeddech efallai wedi'u hoffi. 
Teimlon nhw y gallai hyn fod yn anodd iawn i ddisgyblion a allai ei 
chael hi'n anodd gwneud ffrindiau. 

 Roedden nhw’n teimlo'n gryf y byddai alinio dalgylchoedd ar lefel 
gynradd ac uwchradd yn beth da gan y byddai hyn yn sicrhau na 
fyddai hyn yn effeithio ar grwpiau cyfeillgarwch. 

 Cafwyd awgrym y gallai dalgylchoedd ysgolion uwchradd 
orgyffwrdd yn yr ardaloedd y mae'r newidiadau arfaethedig yn 
effeithio arnynt fel y gallai disgyblion fynychu naill ai Ysgol 
Plasmawr neu Ysgol Glantaf. 

 Awgrymon nhw hefyd y byddai'n haws pe bai'r plant i gyd o ysgol 
gynradd yn mynd yn uniongyrchol i'r un ysgol uwchradd. (System 
fwydo yn hytrach na system dalgylch.) 

 Teimlon nhw ei bod yn gwneud synnwyr i ddalgylch Ysgol Glan 
Morfa fynd i ddalgylch Ysgol Bro Edern oherwydd y pellter y 

Rhif Pennawd Cam 
gweithredu 

byddai'n rhaid i'r disgyblion hyn ei deithio i'w hysgol ddalgylch 
bresennol. Byddai bron yn amhosibl cerdded a gallai trafnidiaeth 
i'r ysgol niweidio'r amgylchedd. Roedd consensws ar y cyfan bod 
3 milltir neu lai yn bellter rhesymol i drefnu eich trefniadau teithio 
eich hun ac y dylai tocyn bws am ddim fod ar gael i’r rhai sy’n 
byw’n fwy na 3 milltir i ffwrdd. 

 Teimlwyd yn unfrydol y dylai brodyr a chwiorydd iau, ar lefel 
gynradd ac uwchradd, gael dewis mynychu'r un ysgol â brodyr a 
chwiorydd hŷn pe dymunent. 

 Gofynnodd un disgybl pa mor debygol oedd y byddai rhywun yn 
ystyried eu pwyntiau. Esboniwyd y broses ymgynghori i'r 
disgyblion a rhannwyd dyddiad canlyniad y Cabinet. 
 

Diolchwyd i'r disgyblion am eu cyfraniad a rhoddwyd sicrwydd iddynt y 
byddai eu pryderon a’u cwestiynau yn cael eu nodi. 
 
Diwedd y sesiwn.  

 

 
 



18 
 

 
 

  Rhaglen Ysgolion 
Cofnod o Gyfarfod Ymgynghori gyda Disgyblion Ysgol Bro Edern 

Dydd Iau 13 Chwefror 2020 

 
Yn bresennol: Cerys Richardson (CTY), Shirley Kareseras (CTY)   

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 

Pennawd Cam 
Gweithredu 

 
Roedd y disgyblion a fynychodd y sesiwn wedi bod yn ddisgyblion yn 
Ysgol Glan Morfa, Ysgol Berllan Deg ac Ysgol Pen Y Pil. Rhoddwyd 
cyflwyniad byr i'r ymgynghoriad.  
 
Dangoswyd i’r disgyblion fapiau'r dalgylch newydd arfaethedig ar gyfer 
Ysgol Hamadryad o dan Opsiwn A ac Opsiwn B. Gofynnwyd iddynt roi 
sylwadau ar y dalgylch newydd. Pwyntiau a godwyd: 
 

 Maint dalgylch Ysgol Hamadryad o'i gymharu â dalgylchoedd 
ysgolion cynradd eraill 

 Roedd y dalgylchoedd ar gyfer rhai ysgolion (Ysgol Pwll Coch ac 
Ysgol Mynydd Bychan) wedi mynd yn llai. 

 Roedd y dalgylchoedd ar gyfer Ysgol Treganna ac Ysgol Nant 
Caerau wedi symud. 

 
Cafwyd trafodaeth am ddwysedd y boblogaeth a sut y gallai hyn effeithio 
ar faint dalgylch ysgol.  
 
Dangoswyd i'r disgyblion fapiau o’r dalgylchoedd presennol ar gyfer yr 
ysgolion uwchradd cyfrwng Cymraeg ynghyd â'r cynnig i symud dalgylch 
Ysgol Glan Morfa o ddalgylch Ysgol Glantaf i ddalgylch Ysgol Bro Edern. 
 
Gwnaeth y disgyblion y pwyntiau a'r sylwadau canlynol: 
 

 Roedd yn beth positif i fod yn nes at yr ysgol uwchradd yn eich 
dalgylch. Gallai hyn olygu y byddai mwy o ddisgyblion yn cerdded 
neu'n beicio i'r ysgol yn hytrach na mynd mewn car. Pan ofynnwyd 
iddynt, roedd tua hanner y disgyblion yn byw o fewn pellter 
cerdded i Ysgol Bro Edern neu'n cerdded neu'n beicio i'r ysgol o 
leiaf ran o'r wythnos, yn dibynnu ar y tywydd. Dywedodd un disgybl 
ei fod yn beicio i'r ysgol bob dydd o Sblot ni waeth y tywydd a'i fod 
yn mwynhau hyn gan ei fod yn ei wneud yn ffit. 

 Roedd ganddynt ffrindiau oedd wedi mynd i Ysgol Glantaf o Ysgol 
Glan Morfa. Roeddent yn pryderu am frodyr neu chwiorydd iau y 
ffrindiau hynny ac a fyddent yn gallu mynychu Ysgol Glantaf hefyd, 
neu'n gorfod mynychu ysgol uwchradd wahanol i'w brodyr a'u 
chwiorydd. 

 Efallai bod rhai ffrindiau a oedd wedi mynychu Ysgol Glan Morfa 
wedi cael trafnidiaeth am ddim i Ysgol Glantaf. Roeddent yn 
pryderu y gallai fod rhaid i deuluoedd dalu costau teithio mwy. 
Teithiodd nifer o ddisgyblion yn y sesiwn i'r ysgol ar fws. 

 
Yn gyffredinol, roedd y disgyblion o'r farn y dylai Ysgol Hamadryad gael ei 
dalgylch ei hun a bod symud dalgylch Ysgol Glan Morfa fel y bydd o fewn 
dalgylch Ysgol Bro Edern yn beth da. Gwnaethon nhw gynnig y syniad y 
gellid cynnig trafnidiaeth am ddim o hyd, a chytunon nhw eu bod yn credu 
y dylid cynnig mwy o sicrwydd i frodyr a chwiorydd disgyblion hŷn oedd 
wedi mynychu Ysgol Glantaf. 
 
Diwedd y sesiwn. 

  Rhaglen Ysgolion 
Cofnod o Gyfarfod Ymgynghori gyda Disgyblion Ysgol Hamadryad 

Dydd Gwener 14 Chwefror 2020 

 
Yn bresennol: Cerys Richardson (CTY), Hibah Iqbal (CTY), Ian Warburton (CTY) 

 
Sylwer: Nid trawsgrifiad mo’r canlynol, ond nodyn a wnaed ar y pryd o’r 
cyfarfod. 
 

Pennawd Cam 
gweithredu 

Agorodd CR y sesiwn a chroesawodd y disgyblion. Roedd y disgyblion o 
flwyddyn 3 (gan nad oes gan Ysgol Hamadryad unrhyw ddisgyblion ym 
mlynyddoedd 4-6 ar hyn o bryd) a'r disgyblion ieuengaf oedd yn cymryd 
rhan. 
 
Esboniwyd cefndir yr ymgynghoriad. 
 
Gofynnwyd i'r disgyblion a oeddent yn gwybod beth oedd dalgylch ysgol: 
 
Nid oedd unrhyw ddisgyblion yn siŵr ac eglurwyd dalgylchoedd ysgolion: 
 

 Diben dalgylchoedd ysgolion 

 Beth maent yn ei olygu i ysgolion 

 Beth maent yn ei olygu i ddisgyblion 
 
Dangoswyd map o’r dalgylchoedd Cymraeg presennol ar gyfer Ysgol 
Mynydd Bychan, Ysgol Pwll Coch, Ysgol Treganna ac Ysgol Nant Caerau. 
Marciwyd Ysgol Hamadryad ar y map hwn gyda chroes hefyd.  
 
Cytunodd y disgyblion y dylai fod gan eu hysgol ei dalgylch ei hun pe bai 
gan bob ysgol arall un. Roedden nhw'n meddwl ei fod yn beth da i'r ysgol 
a'r teuluoedd.  
 

 Roedd dalgylchoedd yn dda oherwydd byddech yn gwybod pa 
ysgol y gallech chi fynd iddi 

 Roedd yn deg i bob ysgol gael ei dalgylch ei hun 

 Dylai plant allu mynd i'w hysgol leol 

 Dylai plant allu cerdded neu feicio i'r ysgol. Dywedodd y rhan fwyaf 
o'r disgyblion eu bod yn dod i'r ysgol ar feic neu ar droed a'u bod yn 
mwynhau hyn yn fawr. 

 Nid oedd pob un o'r plant yn byw yn y dalgylch ysgol arfaethedig ar 
gyfer Hamadryad ac roeddent yn poeni y byddai'n rhaid iddynt 
adael eu hysgol. Fe'u sicrhawyd na fyddai hyn yn digwydd ac na 
fyddai unrhyw un yn gorfod gadael ei ysgol.  

 Roeddent yn pryderu am Ysgol Pwll Coch ac Ysgol Mynydd 
Bychan gan fod yr ysgolion hyn wedi colli rhan o'u dalgylchoedd. 

Dangoswyd i'r disgyblion y mapiau sy'n amlinellu'r dalgylchoedd ysgolion 
a gynigiwyd ar gyfer 
y tair ysgol uwchradd cyfrwng Cymraeg. Gan fod pob disgybl ym 
mlwyddyn 3, roedd hyn yn teimlo'n rhywbeth ymhell yn y dyfodol, ond 
trafodwyd y newidiadau. 
 
Diolchwyd i'r disgyblion a dywedwyd wrthynt y gallent ofyn i'w rhieni a'u 
hathrawon amdano. Dywedwyd wrthynt hefyd y gallai eu rhieni ddod o hyd 
i'r cynigion ar wefan y Cyngor. 
 
Diwedd y sesiwn. 

